
TRANSFORMATSION 
YONDASHUV 

ASOSIDA BO‘LAJAK 
O‘QITUVCHILARNING SUN’IY 

INTELLEKT SAVODXONLIGINI 
RIVOJLANTIRISH

Mirzayeva Ziyoda Uktamjonovna
“University of economics and pedagogy” NOTM o‘qituvchisi

Annotatsiya: Mazkur maqolada zamonaviy raqamli jamiyat sharoitida bo‘lajak o‘qituvchilarning sun’iy intellekt savod­
xonligini rivojlantirish masalasi transformatsion yondashuv nuqtai nazaridan tahlil etiladi. Tadqiqotda sun’iy intellekt 
savodxonligi pedagogning kasbiy kompetensiyasining muhim tarkibiy qismi sifatida talqin qilinadi. Milliy va xalqaro nor­
mativ-huquqiy hujjatlar, UNESCO va OECD tavsiyalari, shuningdek xorijiy va mahalliy olimlarning ilmiy tadqiqotlari aso­
sida sun’iy intellekt texnologiyalarining pedagogik imkoniyatlari ochib beriladi. Tadqiqot natijalari bo‘lajak o‘qituvchilarni 
tayyorlash jarayonida sun’iy intellekt savodxonligini izchil va tizimli rivojlantirish ta’lim sifatini oshirishga xizmat qilishini 
ko‘rsatadi.

Kalit so‘zlar: sun’iy intellekt savodxonligi, transformatsion yondashuv, bo‘lajak o‘qituvchi, raqamli ta’lim, pedagogik kom­
petensiya.
Abstract: This article analyzes the development of artificial intelligence literacy among future teachers in the context of 
a modern digital society from the perspective of a transformational approach. Artificial intelligence literacy is interpreted 
as a key component of teachers’ professional competence. Based on national and international regulatory documents, 
UNESCO and OECD recommendations, as well as studies conducted by international and local scholars, the pedagog­
ical potential of artificial intelligence technologies is examined. The findings indicate that the systematic and consistent 
development of artificial intelligence literacy among future teachers contributes to improving the quality of education.

Key words: artificial intelligence literacy, transformational approach, future teachers, digital education, pedagogical com­
petence.
Аннотация: В статье анализируется проблема формирования грамотности в области искусственного интеллекта 
у будущих учителей в условиях цифровой трансформации образования с позиций трансформационного под­
хода. Грамотность в области искусственного интеллекта рассматривается как важнейший компонент профессио­
нальной компетентности педагога. На основе национальных и международных нормативно-правовых документов, 
рекомендаций UNESCO и OECD, а также исследований зарубежных и отечественных ученых раскрываются педа­
гогические возможности технологий искусственного интеллекта. Результаты исследования подтверждают, что 
последовательное и системное развитие грамотности в области искусственного интеллекта у будущих учителей 
способствует повышению качества образования.

Ключевые слова: грамотность в области искусственного интеллекта, трансформационный подход, будущий учи­
тель, цифровое образование, профессиональная компетентность.

KIRISH
XXI asrning uchinchi o‘n yilligida raqamli texnologiyalar, sun’iy intellekt (SI) va axborot-kommunikatsiya 

tizimlarining jadal rivojlanishi jamiyat taraqqiyotining asosiy drayverlaridan biriga aylandi. Ushbu jarayonlar 
natijasida iqtisodiyot, ijtimoiy munosabatlar, mehnat bozori va bilimlar ishlab chiqarish mexanizmlarida tub sifat 
o‘zgarishlari yuz bermoqda. Ayniqsa, bilimlarning tez yangilanib borishi, axborot hajmining keskin ortishi va 
raqamli muhitning kengayishi ta’lim tizimi oldiga yangi vazifalarni qo‘ymoqda. Bunday sharoitda an’anaviy ta’lim 
modellarining imkoniyatlari cheklanib, ta’lim jarayonini yangicha pedagogik yondashuvlar asosida tashkil etish 
zarurati vujudga kelmoqda.



AKTABGACHA VA
AKTAB TA’LIMI

2026-yil, yanvar, 1-son

62

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е MAVZUGA OID ADABIYOTLAR SHARHI

Raqamli transformatsiya sharoitida ta’lim tizimi ham mazmunan va strukturaviy jihatdan yangilanib, o‘qi­
tish jarayonida sun’iy intellekt texnologiyalariga asoslangan vositalar keng joriy etilmoqda. Adaptiv o‘qitish 
tizimlari, avtomatlashtirilgan baholash mexanizmlari, ta’lim analitikasi, virtual yordamchilar va intellektual plat­
formalar ta’lim jarayonining samaradorligini oshirishga xizmat qilmoqda. Natijada pedagogik faoliyatning mohi­
yati ham o‘zgarib, o‘qituvchi faqat bilim beruvchi emas, balki raqamli ta’lim muhitini loyihalovchi, o‘quv faoliyatini 
boshqaruvchi va o‘quvchilarni mustaqil bilim olishga yo‘naltiruvchi fasilitator sifatida namoyon bo‘lmoqda[6].

Mazkur jarayonlarda o‘qituvchining kasbiy kompetensiyasi tarkibida sun’iy intellekt savodxonligi alohida 
ahamiyat kasb etmoqda. Sun’iy intellekt savodxonligi bo‘lajak o‘qituvchining SI texnologiyalarining mohiyatini 
tushunishi, ularning imkoniyatlari va cheklovlarini anglay olishi, shuningdek, ushbu texnologiyalarni pedagogik 
faoliyatda maqsadga muvofiq, tanqidiy va mas’uliyatli tarzda qo‘llashga tayyorligini ifodalaydi. Bu kompeten­
siya nafaqat texnik bilimlar majmuasi, balki pedagogning raqamli tafakkuri, axborot bilan ishlash madaniyati, 
tanqidiy fikrlashi, ma’lumotlarni tahlil qilish va pedagogik qarorlar qabul qilish qobiliyatlari bilan uzviy bog‘liqdir.

Xalqaro ta’lim siyosatida ham sun’iy intellekt savodxonligi zamonaviy pedagogik tayyorgarlikning muhim 
tarkibiy qismi sifatida e’tirof etilmoqda. Xususan, UNESCO [3] hujjatlarida sun’iy intellektni ta’lim tizimiga inte­
gratsiyalash jarayonida o‘qituvchilarning nafaqat texnologik, balki pedagogik va axloqiy kompetensiyalarini 
rivojlantirish zarurligi alohida ta’kidlangan. Ushbu yondashuvda o‘qituvchi sun’iy intellektdan foydalanishda 
passiv foydalanuvchi emas, balki uni tanqidiy baholovchi va pedagogik mas’ul subyekt sifatida tayyorlanishi 
lozimligi qayd etiladi.

Shuningdek, OECD [4] tadqiqotlarida sun’iy intellekt savodxonligi ta’lim sifatini oshirish, o‘quv jarayonini 
shaxsiylashtirish va pedagogning analitik qaror qabul qilish imkoniyatlarini kengaytiruvchi muhim omil sifatida 
ko‘rsatiladi. Tadqiqotlarda ta’kidlanishicha, sun’iy intellektga asoslangan ta’lim analitikasi vositalari o‘qituvchi­
larga o‘quvchilarning individual rivojlanish trayektoriyalarini aniqlash, ularning o‘zlashtirishdagi qiyinchiliklarini 
erta bosqichda aniqlash va samarali pedagogik intervensiyalarni amalga oshirish imkonini beradi. Biroq bu 
imkoniyatlardan samarali foydalanish o‘qituvchining sun’iy intellekt savodxonligi darajasiga bevosita bog‘liqdir.

Demak, zamonaviy ta’lim tizimida bo‘lajak o‘qituvchilarni sun’iy intellekt bilan ishlashga tayyorlash ijti­
moiy-pedagogik zarurat sifatida namoyon bo‘lmoqda. Jamiyatning raqamli iqtisodiyotga o‘tishi, ta’lim jarayo­
nining texnologiyalashuvi va o‘quvchilarning raqamli muhitda shakllanayotgan ehtiyojlari o‘qituvchidan yangi 
kasbiy sifatlarni talab etmoqda. Shu boisdan, bo‘lajak o‘qituvchilarning sun’iy intellekt savodxonligini rivojlanti­
rish masalasi zamonaviy pedagogika fanining dolzarb ilmiy muammolaridan biri sifatida qaralmoqda va ushbu 
yo‘nalishda ilmiy-metodik yondashuvlarni ishlab chiqish alohida ahamiyat kasb etadi.

TAQIQOT METODOLOGIYA
Mazkur tadqiqot bo‘lajak o‘qituvchilarning sun’iy intellekt savodxonligini rivojlantirish jarayonini ilmiy 

asoslashga yo‘naltirilgan bo‘lib, unda nazariy, qiyosiy va tizimli-tahliliy metodlar majmui qo‘llanildi. Tadqiqot 
metodologiyasi pedagogik jarayonlarni zamonaviy raqamli transformatsiya sharoitida o‘rganish, sun’iy intel­
lekt texnologiyalarining ta’limdagi pedagogik imkoniyatlarini aniqlash hamda ularni transformatsion yondashuv 
asosida konseptual jihatdan asoslashga qaratildi.

Tadqiqot jarayonida, avvalo, normativ-huquqiy hujjatlarni tahlil qilish metodi qo‘llanildi. Ushbu metod 
yordamida O‘zbekiston Respublikasi ta’lim sohasiga oid qonunlari, Prezident qarorlari va strategik hujjat­
lari, jumladan “Raqamli O‘zbekiston – 2030” strategiyasi hamda “Ta’lim to‘g‘risida”gi Qonunning yangi tahriri 
o‘rganildi [1]. Mazkur hujjatlar tahlili orqali bo‘lajak o‘qituvchilarni tayyorlashda sun’iy intellekt savodxonligini 
rivojlantirishga qo‘yilayotgan davlat talablari va ustuvor yo‘nalishlar aniqlashtirildi.

Shuningdek, xalqaro ta’lim siyosati hujjatlarini qiyosiy o‘rganish metodi asosida UNESCO, OECD va 
Yevropa Ittifoqining ta’limda sun’iy intellektdan foydalanishga oid konseptual hujjatlari tahlil qilindi. Qiyosiy 
tahlil orqali milliy ta’lim siyosati bilan xalqaro yondashuvlar o‘rtasidagi umumiylik va farqli jihatlar aniqlanib, 
bo‘lajak o‘qituvchilarning sun’iy intellekt savodxonligini rivojlantirish bo‘yicha ilg‘or xorijiy tajribalarni moslashti­
rish imkoniyatlari belgilandi.

Tadqiqotda xorijiy va milliy ilmiy tadqiqotlarni tizimli tahlil qilish metodi ham muhim o‘rin egalladi. Ushbu 
metod yordamida sun’iy intellektning pedagogik imkoniyatlari, o‘qituvchining yangi kasbiy roli, raqamli va sun’iy 
intellekt savodxonligi tushunchalarining ilmiy talqinlari o‘rganildi. Tizimli tahlil asosida sun’iy intellekt savodxon­
ligining tarkibiy komponentlari (bilim, ko‘nikma, munosabat va axloqiy mas’uliyat) aniqlanib, ularning pedagogik 
faoliyatdagi o‘rni asoslab berildi.

Bundan tashqari, pedagogik jarayonlarga transformatsion yondashuvni konseptual asoslash metodi 
qo‘llanildi. Ushbu metod orqali ta’lim jarayonida sun’iy intellekt texnologiyalaridan foydalanish pedagogik faoli­
yatning mazmuni, shakl va metodlarini qanday o‘zgartirishi tahlil qilindi. Transformatsion yondashuv asosida 

bo‘lajak o‘qituvchilarni tayyorlash jarayonini an’anaviy modeldan shaxsga yo‘naltirilgan, kompetensiyaviy va 
raqamli texnologiyalar bilan integratsiyalashgan modelga o‘tkazishning nazariy asoslari ishlab chiqildi.

Mazkur metodologik yondashuv tadqiqot muammosini kompleks yoritishga, sun’iy intellekt savodxon­
ligini rivojlantirishning ilmiy-metodik asoslarini aniqlashga hamda olingan natijalarning ilmiy asoslanganligi va 
ishonchliligini ta’minlashga xizmat qildi.

TAHLIL VA NATIJALAR
Transformatsion yondashuv sharoitida sun’iy intellekt savodxonligi pedagogik faoliyatni modernizatsiya 

qilishning muhim va ajralmas sharti sifatida namoyon bo‘lmoqda. Tadqiqot natijalari shuni ko‘rsatadiki, sun’iy 
intellekt texnologiyalarining ta’lim jarayoniga jadal kirib kelishi o‘qituvchining kasbiy rolini tubdan o‘zgartir­
moqda. Bunda o‘qituvchi an’anaviy bilim uzatuvchi subyekt sifatidagi funksiyadan voz kechib, ta’lim jarayonini 
loyihalovchi, boshqaruvchi va pedagogik qarorlar qabul qiluvchi fasilitator sifatida faoliyat yuritmoqda. Ushbu 
jarayon transformatsion yondashuvning mohiyatini tashkil etib, pedagogik faoliyat mazmuni va metodlarining 
yangilanishini taqozo etadi.

Sun’iy intellekt savodxonligi mazkur transformatsion jarayonning markaziy komponenti hisoblanadi. 
Tadqiqot davomida aniqlanishicha, sun’iy intellekt texnologiyalari o‘qituvchini almashtirishga emas, balki uning 
kasbiy faoliyatini qo‘llab-quvvatlash va samaradorligini oshirishga xizmat qiladi. Luckin va hammualliflar ta’kid­
laganidek, sun’iy intellekt pedagog uchun yordamchi vosita bo‘lib, u o‘qituvchining analitik imkoniyatlarini 
kengaytiradi, pedagogik qarorlar qabul qilish jarayonini ma’lumotlarga asoslangan holatga olib chiqadi hamda 
o‘quvchilarning individual ehtiyojlarini aniqlashda qo‘shimcha imkoniyatlar yaratadi [7].

Muhokama natijalari shuni ko‘rsatadiki, agar o‘qituvchi sun’iy intellekt savodxonligiga ega bo‘lmasa, u 
ta’lim jarayonida joriy etilayotgan raqamli va intellektual vositalardan to‘liq va samarali foydalana olmaydi. 
Bu holat esa sun’iy intellekt texnologiyalarining pedagogik salohiyatini cheklaydi va ta’lim sifatiga salbiy ta’sir 
ko‘rsatishi mumkin. Shu boisdan, sun’iy intellekt savodxonligini rivojlantirish o‘qituvchining kasbiy kompeten­
siyasini oshirish bilan bevosita bog‘liq bo‘lib, u pedagogik faoliyatning sifat jihatidan yangi bosqichga ko‘tarili­
shiga xizmat qiladi.

Transformatsion yondashuv nuqtai nazaridan qaralganda, sun’iy intellekt savodxonligini rivojlantirish 
jarayoni tizimli va uzluksiz xarakterga ega bo‘lishi lozim. Tadqiqot natijalari bo‘lajak o‘qituvchilarni tayyorlashda 
sun’iy intellekt savodxonligini alohida mavzu yoki qisqa kurs sifatida emas, balki pedagogik tayyorgarlikning 
barcha bosqichlariga integratsiyalashgan holda rivojlantirish zarurligini ko‘rsatadi. Bu jarayon nazariy bilimlar, 
amaliy ko‘nikmalar, tanqidiy fikrlash va axloqiy mas’uliyat uyg‘unligini ta’minlash orqali amalga oshirilishi kerak.

Shuningdek, muhokama jarayonida aniqlanishicha, transformatsion yondashuv bo‘lajak o‘qituvchilarning 
sun’iy intellektdan foydalanishga bo‘lgan munosabatini ham o‘zgartiradi. Agar an’anaviy yondashuvda 
texnologiya yordamchi vosita sifatida qaralsa, transformatsion yondashuvda u pedagogik faoliyatning strategik 
resursiga aylanadi. Bunda o‘qituvchi sun’iy intellektdan foydalanishda tanqidiy baholovchi, etik me’yorlarga 
rioya qiluvchi va pedagogik mas’ul subyekt sifatida shakllanadi. Bu holat UNESCO (2021) hujjatlarida belgi­
langan insonparvarlik, mas’uliyat va inklyuzivlik tamoyillari bilan to‘liq mos keladi.

Umuman olganda, muhokama natijalari shuni ko‘rsatadiki, sun’iy intellekt savodxonligi bo‘lajak o‘qituv­
chilarning kasbiy tayyorgarligida ikkilamchi kompetensiya emas, balki transformatsion yondashuv asosida 
shakllanadigan strategik kasbiy sifat hisoblanadi. Uni rivojlantirish pedagogik oliy ta’lim tizimida ilmiy-metodik 
jihatdan puxta rejalashtirilgan, uzluksiz va kompleks yondashuvni talab etadi. Faqat shundagina sun’iy intellekt 
texnologiyalari ta’lim jarayonida real pedagogik qiymatga ega bo‘lib, o‘qituvchi va o‘quvchi faoliyatining sama­
radorligini oshirishga xizmat qiladi.

XULOSA VA TAKLIFLAR
Xulosa qilib aytganda, transformatsion yondashuv asosida bo‘lajak o‘qituvchilarning sun’iy intellekt savod­

xonligini rivojlantirish zamonaviy ta’lim tizimini sifat jihatidan yangi bosqichga olib chiqadigan muhim peda­
gogik shartlardan biri hisoblanadi. Tadqiqot natijalari shuni ko‘rsatadiki, sun’iy intellekt savodxonligi bo‘lajak 
o‘qituvchilarning raqamli muhitda ongli, tanqidiy va mas’uliyatli faoliyat yuritishiga imkon yaratib, ularning kasbiy 
kompetensiyasini kompleks ravishda rivojlantiradi.

Transformatsion yondashuv doirasida sun’iy intellekt savodxonligini rivojlantirish pedagogik jarayonni faqat 
texnologik jihatdan yangilash bilan cheklanmaydi, balki ta’lim mazmuni, metodlari va o‘qituvchining kasbiy rolini 
qayta talqin etishni taqozo etadi. Bunday yondashuv sharoitida o‘qituvchi bilim uzatuvchi subyekt emas, balki 
o‘quv jarayonini loyihalovchi, shaxsiylashtirilgan ta’lim trayektoriyalarini boshqaruvchi va pedagogik qarorlar 
qabul qiluvchi yetakchi subyekt sifatida shakllanadi. Natijada, ta’lim jarayonining samaradorligi oshadi va o‘quv­
chilarning individual ehtiyojlariga moslashuvchan pedagogik muhit yaratiladi.

ehtiyojlariga mos kadrlar sifatida tayyorlanishida muhim ahamiyat kasb etadi. Bu kompetensiya ularga sun’iy 
intellekt texnologiyalaridan pedagogik maqsadlarda samarali foydalanish, ularning imkoniyatlari va cheklovla­
rini anglash, shuningdek, axloqiy va ijtimoiy mas’uliyatni hisobga olgan holda ongli qarorlar qabul qilish imkonini 
beradi. Shu jihatdan, sun’iy intellekt savodxonligi ta’lim sifatini ta’minlovchi strategik omil sifatida namoyon 
bo‘ladi.

Shuningdek, tadqiqot natijalari pedagogik oliy ta’lim tizimida sun’iy intellekt savodxonligini rivojlantirish 
jarayoni tizimli, uzluksiz va ilmiy-metodik jihatdan asoslangan holda tashkil etilishi zarurligini ko‘rsatadi. Ushbu 
jarayonni alohida fan yoki qisqa muddatli kurslar bilan cheklash maqsadga muvofiq emas, balki uni peda­
gogik tayyorgarlikning barcha bosqichlariga integratsiya qilish lozim. Bunda nazariy bilimlar, amaliy ko‘nikmalar, 
tanqidiy fikrlash va etik me’yorlar uyg‘unligi ta’minlanishi muhim hisoblanadi.

Umuman olganda, transformatsion yondashuv asosida bo‘lajak o‘qituvchilarning sun’iy intellekt savod­
xonligini rivojlantirish zamonaviy ta’lim siyosatining ustuvor yo‘nalishlaridan biri bo‘lib, u ta’lim sifatini oshirish, 
pedagogik jarayonni shaxsiylashtirish va raqamli jamiyat talablariga mos raqobatbardosh pedagog kadrlarni 
tayyorlashga xizmat qiladi. Mazkur yo‘nalish kelgusida chuqur empirik tadqiqotlar, innovatsion pedagogik 
modellar va samarali metodik mexanizmlar ishlab chiqishni talab etadi. Shu bois, sun’iy intellekt savodxon­
ligini transformatsion yondashuv asosida rivojlantirish masalasi ilmiy-pedagogik tadqiqotlar uchun dolzarb va 
istiqbolli yo‘nalish sifatida qaralishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

